
Klase 2017 nian selebra inisiu tinan letivu iha Universidade Nova Iorké (NYU). NYU okupa primeiru lugar 

iha inskrisaun ba estudante internasionál-sira. (© Dia Dipasupil/Imajens Getty)  

 
Koléjiu no universidade sira Estadus Unidus nian dala ida tan atrai ona númeru 

rekorde aas husi estudante internasionál, kuaze miliaun 1.1. Ne’e sae tan milaun 
metade ida liu fali dékada ida liu ba no mantein Estadus Unidus nu’udar destinu 

prinsipál ba ema-sira ne’ebé hakarak estuda iha rai-liur. 
  

Koléjiu ho tamañu hotu-hotu simu inskrisaun ba estudante internasionál-sira. 

Departamentu Estadu Negósiu Estranjeiru Estadus Unidus nian iha sentru 

akonsellamentu gratuitu hamutuk 425 ba EducationUSA iha nasaun hamutuk 175 

hodi ajuda estudantes no inan-aman sira hodi aprende oinsá hatama aplikasaun, 

asegura vistu-sira no buka instituisaun-sira ne’ebé di’ak liu ba sira-nia 

nesesidade-sira.  

https://share.america.gov/author/connellcv/
https://educationusa.state.gov/


 

Porsentu lima husi estudante hamutuk miliaun 20 iha Estadus Unidus nia koléjiu 

no universidade-sira hamutuk 4,500, mai husi nasaun seluk. Iha tinan 2016, sira 

gasta ona osan biliaun $39.4 hodi estuda no hela iha ne’e, haforsa liu tan 

orsamentu-sira universidade nian no ekonomia lokál-sira, haktuir Departamentu 

Komérsiu.   

Universidade Nova Iorké (NYU) simu estudante barak liu, tuir dadus husi Open 

Doors, sensus anuál halao husi Institutu Edukasaun Internasionál iha parseria ho 

Estadu nia Departamentu Asuntus Edukasaun no Kultura.  

 

Númeru estudantes NYU nian hamutuk 17,326 inklui ho estudante senior Riddhi 

Keraila, tinan 22, mai husi Rajkot, India, mai estuda iha E.U.A tanba razaun hirak 

ne’ebé estudante internasionál-sira sita: kualidade no diversidade iha edukasaun 

superior Amerikanu nian. 

 “Ha’u haleu husi ema-sira ne’ebé mai husi parte diferente oin-oin husi mundu 

ne’e,” dehan Keralia, prezidente Konsellu Estudante Internasionál NYU nian. “Ita 

aprende tebe-tebes ba malun, lá’os deit husi livru didátiku-sira ka iha aula laran 

deit.” 

Ba dahuluk hasoru situasaun ne’e, estudante ekonomia no psikolojia ne’e sente 

atrapalla. Maibé, lalais deit nia hetan fiar-an, sai líder estudante, konselleira ba 

dormitóriu rezidente no profesora voluntária iha eskola sekundária ne’ebé besik.  

 
Primavera iha Universidade Washington iha Seattle.  

(© Greg Vaughn/Alamy) 

Kao Takaya, tinan 21, ba frekuenta Universidade Washinton durante tinan ida liu 

husi programa interkámbiu husi Universidade Waseda iha Tokyo.  

Iha Japaun, klase-barak maka orientadu liu ba teoria no palestra, enkuantu iha 

fali Amérika nia aula-sira estudante-sira envolve-an makaas liu, dehan Takaya. 

Ninia Universidade Washinton nia kursu-sira “prátiku tebe-tebes”, inklui klase ida 

kona-ba emprendedorismu, iha ne’ebá nia no nia eskola-maluk sira kria kompañia 

ida ne’ebé faan produtu-sira ba kliente reál sira. Takaya halo estájiu iha 

korporasaun Seattle nian ida no voluntária ba Uma-abrigu ida ba ema uma-laek 

sira.  

Universidade-sira iha funsionárius barak hodi ajuda estudante internasionál-sira 

kona-ba vistus no envolve estudante-sira iha moris klubu no kampus nian. 

Estudante estranjeiru hamutuk 8,000 iha Universidade Washinton mós benefisia 

husi Fundasaun ba Entendimentu Internasionál Liu-husi Estudante-sira, 

organizasaun sein lukrativu ne’ebé fornese ligasaun-sira ba ospitalidade no 

komunidade.   

Esperiénsia-sira ne’e hametin liu tan Takaya nia ambisaun atu halo kareira iha 

komérsiu internasionál no promove kompreensaun mútua. “Ikus liu buat ne’e 

tanba, hanesan [John F. Kennedy] dala ida dehan, ita hotu-hotu hela iha planeta 

ne’e no respira ár ne’ebé hanesan, ho esperansa ida katak husik hela buat di’ak 

ruma ba jerasaun-sira tuir mai.”  

 

Faktu-sira kona-ba estudante internasionál-sira. 

 Koléjiu-sira ho estudante internasionál liu 1,000: 257 

 Inskrisaun makaas liu iha: 

o Universidade Nova Iorké, 17,326 

o Universidade California Sul, 14,327 

o Universidade Columbia, 14,096 



o Universidade Northeastern, 13,201 

o Universidade Estadu Arizona, 13,164 

 Kursu-sira popular liu: 

o Enjeñaria, 230,711 (21%) 

o Komérsiu, 200,754 (19%) 

o Matemátika & siénsia komputadór, 167,180 (16%) 

 Nasaun orijin-sira: 

o Xina, 350,755 

o Índia, 186,267 

o Korea Sul, 58,663 

o Arabia Saudita, 52,611 

 Estadu Uma-nain sira: 

o California 

o Nova Iorké 

o Texas 

o Massachusetts 

o Illinois 

Fonte: Open Doors 
 


